
పంచమాశ్వాసము





శ్రీకరగుణజాత శ్రితపారిజాత

శ్రీకరగ్రహధన్య శ్రీకంఠమాన్య

చతురాగమస్తుత్య జగదాత్మకృత్య

చతురానసత్రాణ చతురావతరణ

చిత్రకూటవిహార జితయాతువీర

చిత్రకూటనివాస చిత్రవిలాస

గోత్రారిముఖసేవ్య కుశలానుభావ్య

గోత్రా [1] హితబిడౌజ గోవిందరాజ

అవధరింపుము దేవ య మ్మునీశ్వరులు

వివిధకధారీతి విని విస్మయమున 10

నా సూతునకు మ్రొక్కి యలరుచు వినుతి

సేసి పౌరాణికశేఖర నీవు

సదయత వేంకటాచలవై భవంబు

కుదురుగాఁ దెలుపంగఁ గుతుకం బెసంగె

శ్రీనివాసులు వనసీమ వేఁటాడఁ

బూని వృషాసురుఁ బొలియించు టెటుల

నల పద్మినీకాంత నంది పెండ్లాడఁ

గలుగు టెబ్భంగి యా కలియుగాగమము



	↑ "హితమపేరౌజ " అని. వ్రా. ప్ర. పాఠము.

		 ఈ పేజీలో చివరి మార్పు 19 మార్చి 2022న 08:04కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

